
11 mart 2020-ci il, çərşənbə8
AZƏRBAYCAN  RESPUBLİKASI  NAZİRLƏR  KABİNETİNİN  QƏRARI

№ 83                          Bakı şəhəri, 4 mart 2020-ci il

“Azərbaycan Respublikasının vahid büdcə təsnifatının təsdiq edilməsi barədə” Azərbaycan 
 Respublikası Nazirlər Kabinetinin 2018-ci il 11 oktyabr tarixli 440 nömrəli qərarında dəyişiklik 
edilməsi haqqında

“Şəhər və rayonlar üzrə vergi orqanlarının xətti ilə dövlət büdcəsinə nəzərdə tutulan daxilol-
malardan büdcə ilinin sonuna artıq daxil olan vəsaitin müəyyən hissəsinin həmin şəhər və rayon-
ların sərəncamında saxlanılması və istifadəsi Qaydası”nın təsdiq edilməsi haqqında” Azərbaycan 
Respublikası Prezidentinin 2019-cu il 3 iyun tarixli 719 nömrəli Fərmanının 2.2-ci bəndinin 
icrasını təmin etmək məqsədilə Azərbaycan Respublikasının Nazirlər Kabineti qərara alır:

1. “Azərbaycan Respublikasının vahid büdcə təsnifatının təsdiq edilməsi barədə” Azərbaycan 
Respublikası Nazirlər Kabinetinin 2018-ci il 11 oktyabr tarixli 440 nömrəli Qərarında 
(Azərbaycan Respublikasının Qanunvericilik Toplusu, 2018, № 10, maddə 2155; 2019, № 3, 
maddələr 528, 534, 544, 563, 566, 568, № 4, maddə 753, № 5, maddələr 935, 945, 971, № 7, 
maddə 1325, № 8, maddə 1475, № 10, maddə 1677, № 11, maddə 1878; Azərbaycan Respub-
likası Nazirlər Kabinetinin 2019-cu il 28 dekabr tarixli 510 və 514 nömrəli qərarları) aşağıdakı 
dəyişikliklər edilsin:

1.1. həmin Qərarla təsdiq edilmiş “Azərbaycan Respublikasının büdcə gəlirlərinin təsnifatı” 
üzrə:

1.1.1.  “1.1.1.1.1.7” yarımmaddəsi “1.1.1.1.1.8” yarımmaddəsi hesab edilsin və aşağıdakı 
məzmunda “1.1.1.1.1.7” yarımmaddəsi əlavə edilsin:

1 1 1 1 1 7 Dövlətə məxsus fondlardan maliyyələşən digər orqan və qurumlarda 
işləyənlərin muzdlu işlə əlaqədar əldə etdikləri gəlirlərindən gəlir vergisi

1.1.2.  “1.1.1.2.1” maddə aşağıdakı redaksiyada verilsin:

1 1 1 2 1 0 Rezident hüquqi şəxslərin mənfəət vergisi

1 1 1 2 1 1
Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə mənfəət 
vergisi

1 1 1 2 1 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə mənfəət vergisi

1 1 1 2 1 3 Digər hüquqi şəxslər üzrə mənfəət vergisi

1.1.3. “1.1.3.1” maddə aşağıdakı redaksiyada verilsin:

1 1 3 1 0 0 Torpaq vergisi

1 1 3 1 1 0 Sənaye, tikinti, nəqliyyat, rabitə, ticarət, məişət xidməti və digər xüsusi 
təyinatlı torpaqlara görə torpaq vergisi

1 1 3 1 1 1 Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə torpaq vergisi

1 1 3 1 1 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə torpaq vergisi

1 1 3 1 1 3 Digər hüquqi şəxslər üzrə torpaq vergisi
1 1 3 1 1 4 Fiziki şəxslər
1 1 3 1 2 0 Kənd təsərrüfatı təyinatlı torpaqlara görə torpaq vergisi

1 1 3 1 2 1 Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə torpaq vergisi 

1 1 3 1 2 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə torpaq vergisi

1 1 3 1 2 3 Digər hüquqi şəxslər üzrə torpaq vergisi
1 1 3 1 2 4 Fiziki şəxslər

1 1 3 1 3 0 Yaşayış fondlarının, həyətyanı sahələrin və bağ sahələrinin torpaqlarına görə 
torpaq vergisi

1 1 3 1 4 0 Digər təyinatlı torpaqlara görə torpaq vergisi

1 1 3 1 4 1 Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə torpaq vergisi

1 1 3 1 4 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə torpaq vergisi

1 1 3 1 4 3 Digər hüquqi şəxslər üzrə torpaq vergisi
1 1 3 1 4 4 Fiziki şəxslər
1 1 3 1 5 0 Təyinatı üzrə istifadə edilməyən torpaqlara görə torpaq vergisi

1 1 3 1 5 1 Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə torpaq vergisi

1 1 3 1 5 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə torpaq vergisi

1 1 3 1 5 3 Digər hüquqi şəxslər üzrə torpaq vergisi
1 1 3 1 5 4 Fiziki şəxslər

1.1.4. “1.1.3.2.1” maddə aşağıdakı redaksiyada verilsin:

1 1 3 2 1 0 Rezident və qeyri-rezident hüquqi şəxslərin balansında olan əsas 
vəsaitlərdən əmlak vergisi

1 1 3 2 1 1 Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə əmlak vergisi

1 1 3 2 1 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə əmlak vergisi

1 1 3 2 1 3 Digər hüquqi şəxslərin əmlak vergisi

1.1.5. “1.1.4.1” maddə aşağıdakı redaksiyada verilsin:

1 1 4 1 0 0 Əlavə dəyər vergisi
1 1 4 1 1 0 Azərbaycan Respublikasında mal, iş və xidmətlərə görə əlavə dəyər vergisi

1 1 4 1 1 1
Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə əlavə dəyər 
vergisi

1 1 4 1 1 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə əlavə dəyər vergisi 

1 1 4 1 1 3 Azərbaycan Respublikasında istehsal olunan kənd təsərrüfatı məhsullarının 
pərakəndə satışı zamanı ticarət əlavəsindən ödənilən əlavə dəyər vergisi

1 1 4 1 1 4 Azərbaycan Respublikasında iş və xidmətlərə görə ödənilən qeyri-rezidentin 
əlavə dəyər vergisi

1 1 4 1 1 5 Elektron ticarətin satıcıları (təchizatçıları) tərəfindən işlərin və xidmətlərin 
təqdim edilməsinə görə qeyri-rezidentə ödəmələrdən əlavə dəyər vergisi

1 1 4 1 1 6 Elektron qaydada təşkil olunan lotereyaların, digər yarışların və müsabiqələrin 
keçirilməsinə görə qeyri-rezidentə ödəmələrdən əlavə dəyər vergisi

1 1 4 1 1 7 Digər hüquqi şəxslər üzrə əlavə dəyər vergisi

1 1 4 1 1 8 Hüquqi şəxs yaratmadan sahibkarlıq fəaliyyətini həyata keçirən fiziki şəxslər 
üzrə əlavə dəyər vergisi

1 1 4 1 2 0 Azərbaycan Respublikasının ərazisinə malların idxalına görə əlavə dəyər 
vergisi

1 1 4 1 2 1
Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar üzrə malların idxalı-
na görə əlavə dəyər vergisi

1 1 4 1 2 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə əlavə dəyər vergisi 

1 1 4 1 2 3 Digər rezident və qeyri-rezident hüquqi şəxslər üzrə əlavə dəyər vergisi
1 1 4 1 2 4 Fiziki şəxslər tərəfindən malların idxalına görə əlavə dəyər vergisi

1.1.6. “1.1.4.3” maddə aşağıdakı redaksiyada verilsin:

1 1 4 3 0 0 Sadələşdirilmiş vergi
1 1 4 3 1 0 Hüquqi şəxslər tərəfindən ödənilən sadələşdirilmiş vergi

1 1 4 3 1 1
Büdcə təşkilatları, dövlət adından yaradılan publik hüquqi şəxslər və 
dövlətə məxsus fondlardan maliyyələşən digər orqan və qurumlar üzrə 
sadələşdirilmiş vergi

1 1 4 3 1 2 Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər üzrə sadələşdirilmiş vergi

1 1 4 3 1 3 Bina tikintisi fəaliyyəti ilə məşğul olan hüquqi şəxslər üzrə sadələşdirilmiş 
vergi

1 1 4 3 1 4 Mülkiyyətində və ya istifadəsində olan avtonəqliyyat vasitələri ilə sərnişin 
və yük daşımalarını həyata keçirən hüquqi şəxslər üzrə sadələşdirilmiş vergi

1 1 4 3 1 5 Mülkiyyətində olan yaşayış və qeyri-yaşayış və torpaq sahələrinin təqdim 
edilməsini həyata keçirən hüquqi şəxslər üzrə sadələşdirilmiş vergi

1 1 4 3 1 6 İdman mərc oyunlarının operatoru və satıcıları olan hüquqi şəxslər üzrə 
sadələşdirilmiş vergi

1 1 4 3 1 7 İctimai iaşə fəaliyyəti ilə məşğul olan hüquqi şəxslər tərəfindən 8 faiz dərəcə 
ilə ödənilən sadələşdirilmiş vergi

1 1 4 3 1 8 Digər hüquqi şəxslər üzrə sadələşdirilmiş vergi
1 1 4 3 2 0 Fiziki şəxslər tərəfindən ödənilən sadələşdirilmiş vergi

1 1 4 3 2 1 Bina tikintisi fəaliyyəti ilə məşğul olan fiziki şəxslər üzrə sadələşdirilmiş 
vergi

1 1 4 3 2 2 Mülkiyyətində və ya istifadəsində olan avtonəqliyyat vasitələri ilə sərnişin 
və yük daşımalarını həyata keçirən fiziki şəxslər üzrə sadələşdirilmiş vergi

1 1 4 3 2 3 Mülkiyyətində olan yaşayış, qeyri-yaşayış və torpaq sahələrinin təqdim 
edilməsini həyata keçirən fiziki şəxslər üzrə sadələşdirilmiş vergi

1 1 4 3 2 4 İdman mərc oyunlarının operatoru və satıcıları olan fiziki şəxslər üzrə 
sadələşdirilmiş vergi

1 1 4 3 2 5 İctimai iaşə fəaliyyəti ilə məşğul olan fiziki şəxslər tərəfindən 8 faiz dərəcə 
ilə ödənilən sadələşdirilmiş vergi

1 1 4 3 2 6 Sabit məbləğ üzrə sadələşdirilmiş vergi
1 1 4 3 2 7 Digər fiziki şəxslər üzrə sadələşdirilmiş vergi

1 1 4 3 3 0 Pul vəsaitlərinin nağd qaydada bank hesablarından çıxarılmasına görə 
ödənilən sadələşdirilmiş vergi

1 1 4 3 3 1

Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar tərəfindən pul 
vəsaitlərinin nağd qaydada bank hesablarından çıxarılmasına görə ödənilən 
sadələşdirilmiş vergi

1 1 4 3 3 2
Səhmlərinin və paylarının 51 və daha artıq faizi birbaşa və ya dolayısilə 
dövlətə məxsus olan şəxslər tərəfindən pul vəsaitlərinin nağd qaydada bank 
hesablarından çıxarılmasına görə ödənilən sadələşdirilmiş vergi

1 1 4 3 3 3 Digər hüquqi şəxslər tərəfindən pul vəsaitlərinin nağd qaydada bank hesabla-
rından çıxarılmasına görə ödənilən sadələşdirilmiş vergi

1 1 4 3 3 4 Fərdi sahibkarlar tərəfindən pul vəsaitlərinin nağd qaydada bank hesabların-
dan  çıxarılmasına görə ödənilən sadələşdirilmiş vergi

 
1.1.7. “1.4.2.5.9.3” yarımmaddəsindən sonra aşağıdakı məzmunda “1.4.2.5.9.4” yarımmaddəsi 

əlavə edilsin:

1 4 2 5 9 4
Şəhər və rayonlar üzrə vergi orqanlarının xətti ilə dövlət büdcəsinə nəzərdə 
tutulan daxilolmalardan əvvəlki büdcə ilinin sonuna artıq daxil olan vəsaitin 
qanunvericiliklə büdcədənkənar gəlirlərə aid edilən hissəsindən daxilolmalar

1.2. “Azərbaycan Respublikasının büdcə gəlirlərinin təsnifatına əlavə” üzrə:
1.2.1. 1.1.1.1-ci yarımbəndin üçüncü cümləsi aşağıdakı redaksiyada verilsin:
“Büdcə təşkilatlarında, dövlət adından yaradılan publik hüquqi şəxslərdə və dövlətə 

məxsus fondlardan maliyyələşən digər orqan və qurumlarda, səhmlərinin və paylarının 
51 və daha artıq faizi birbaşa və ya dolayısilə dövlətə məxsus olan hüquqi şəxslərdə, 
Hasilatın Pay Bölgüsü Sazişləri üzrə podratçı və xarici subpodratçı təşkilatlarda fiziki 
şəxslərin gəlir vergisi də bu qruplar üzrə müvafiq olaraq öz əksini tapmışdır.”;

1.2.2. 1.1.1.2-ci yarımbənd üzrə:
1.2.2.1. “Hüquqi şəxslərin mənfəət (gəlir) vergisi” sözlərindən sonra “büdcə 

təşkilatlarının, dövlət adından yaradılan publik hüquqi şəxslərin, dövlətə məxsus 
fondlardan maliyyələşən digər orqan və qurumların, səhmlərinin və paylarının 51 və 
daha artıq faizi birbaşa və ya dolayısilə dövlətə məxsus olan hüquqi şəxslərin və digər” 
sözləri əlavə edilsin; 

1.2.2.2. aşağıdakı məzmunda səkkizinci abzas əlavə edilsin;
“Büdcə təşkilatlarının, dövlət adından yaradılan publik hüquqi şəxslərin, dövlətə 

məxsus fondlardan maliyyələşən digər orqan və qurumların mənfəət vergisi dedikdə, 
Azərbaycan Respublikasının qanunvericiliyinə müvafiq olaraq təsis edilən və sahibkar-
lıq fəaliyyətindən gəlir əldə edən həmin şəxslərin mənfəət vergisi nəzərdə tutulur.”;

1.2.3. 1.1.3.1-ci yarımbənd üzrə:
1.2.3.1. birinci abzas aşağıdakı redaksiyada verilsin:
“Torpaq vergisinin ödəyiciləri rezident və qeyri-rezident müəssisələr, büdcə 

təşkilatları, dövlət adından yaradılan publik hüquqi şəxslər və dövlətə məxsus fond-
lardan maliyyələşən digər orqan və qurumlar, habelə rezident və qeyri-rezident fiziki 
şəxslər hesab olunurlar.”;

1.2.3.2. ikinci abzasa aşağıdakı məzmunda ikinci cümlə əlavə edilsin;
“Büdcə təşkilatları, dövlət adından yaradılan publik hüquqi şəxslər və dövlətə 

məxsus fondlardan maliyyələşən digər orqan və qurumlar tərəfindən sahibkarlıq 
fəaliyyəti məqsədləri üçün istifadə olunan həmin torpağa görə torpaq vergisi ödənilir.”;

1.2.4. 1.1.3.2-ci yarımbənd üzrə:
1.2.4.1. birinci abzas aşağıdakı redaksiyada verilsin:
 “Əmlak vergisinin ödəyiciləri rezident və qeyri-rezident müəssisələr, büdcə 

təşkilatları, dövlət adından yaradılan publik hüquqi şəxslər və dövlətə məxsus fond-
lardan maliyyələşən digər orqan və qurumlar, habelə rezident və qeyri-rezident fiziki 
şəxslər hesab olunurlar.”;

1.2.4.2. ikinci abzasın ikinci cümləsi üçüncü cümlə hesab edilsin və aşağıdakı 
məzmunda ikinci cümlə əlavə edilsin:

“Büdcə təşkilatları, dövlət adından yaradılan publik hüquqi şəxslər və dövlətə 
məxsus fondlardan maliyyələşən digər orqan və qurumlar tərəfindən sahibkarlıq 
fəaliyyəti məqsədləri üçün istifadə olunan həmin əmlaka görə əmlak vergisi ödənilir.”.

Əli ƏSƏDOV 
Azərbaycan Respublikasının Baş Naziri

Son məlumata görə, Bruney krallı-
ğında və Mərkəzi Amerika ölkəsi olan 
Panamada koronavirusa ilk yoluxma 
faktı qeydə alınıb. Panama Prezidenti 
Laurentino Kortisonun öz “Twitter” 
səhifəsində yazdığına görə, yoluxan 
şəxs panamalı qadındır. O, daha öncə 
İspaniyanın paytaxtı Madridə səfər 
edib. İspaniya isə koronavirusun ən çox 
yayıldığı 6-cı ölkədir. Orada virus daşı-
yıcılarının sayı 1200 nəfərdən çoxdur. 
Ölənlərin sayı isə 30-a çatıb.

Yaponiya hökuməti koronavirus 
infeksiyasının yayılmasına görə ölkədə 
fövqəladə vəziyyət rejiminin tətbiqi 
haqqında qanun layihəsini təsdiqləyib. 
Layihəyə əsasən, ehtiyac yaranarsa, 
fövqəladə vəziyyət elan ediləcək.

İranın ali rəhbəri Seyid Əli Xa-
meneinin hər il martın 21-i Məşhəd 
şəhərində təşkil edilən çıxışı koronavi-
rus epidemiyası ilə əlaqədar təxirə salı-
nıb. Vətəndaşlardan bayramla əlaqədar 
şəhərə səfər etməmələri tövsiyə olunub. 
İranda koronavirusdan ölənlərin sayı 
237 nəfərdir. İndiyədək yoluxanların 
sayı isə 7 mini ötüb.

Monqolustanın Xüsusi Dövlət 
Komissiyası martın 10-da ölkədə 
ilk koronavirusa yoluxma hadisəsini 
təsdiqləyib. Komissiyanın məlumatına 
görə, virusa yoluxan şəxs ölkəyə 
Fransadan Rusiya vasitəsilə gəlib. O, 
fransızdır və Monqolustanda işləyir. 
Onun təmasda olduğu insanlar da 
müəyyənləşdirilib. Almaniyada koro-
navirusa yoluxmanın təsdiq edilmiş 
sayı 1 200-ə çatıb. Bu barədə ölkədə 
xəstəliyin statistikasını aparan Robert 
Kox İnstitutu bildirib. İnfeksiyaya 
yoluxanların demək olar, yarısı Şimali 
Reyn-Vestfaliya ərazisində yaşayır. 

İtaliyanın Baş naziri Cüzep-
pe Konte koronavirusla əlaqədar 
ölkədə vətəndaşların hərəkətinin 
məhdudlaşdırılmasını nəzərdə tutan 
karantin elan edib. Ölkədə ancaq iş və 
ya ailə şəraiti üzündən zərurət, həmçinin 
sağlamlıq vəziyyəti ilə bağlı səbəblər 
hərəkətə imkan verəcək. Yeni qaydalar 
martın 10-da qüvvəyə minib. Bundan 
başqa, Konte İtaliyadakı bütün təhsil 
müəssisələrinin aprelin 3-ə qədər bağ-
landığını da elan edib. Son məlumatlara 
əsasən, İtaliyada koronavirusa yolu-

xanların ümumi sayı 9 min nəfəri ötüb. 
Ölkədə 700-dən çox insan sağalıb, virus 
463 nəfərin həyatına son qoyub. 

Faktlardan göründüyü kimi, koro-
navirus dalğası artıq bütün dünyanın 
qorxusuna çevrilib. Hər gün virusa 
yeni yoluxma hallarının artması xəbəri 
yayılır. Bir tərəfdən də koronavirus 
təhlükəsinin havalar isindikcə azalacağı 
ehtimalları səslənir. Mütəxəssislərin 
dediklərinə görə, COVİD-19 istiyə tab 
gətirmir, məhv olur. Amma bir fakt da 
var ki, artıq Afrika qitəsinin 7 ölkəsində 
bu virusa yoluxma faktı aşkarlanıb.

İnfeksionistlər bildirirlər ki, korona-
virus kimi infeksiyalar daha çox soyuq 
hava şəraitində davamlıdır. Afrikada 
virusun aşkarlanması o deməkdir ki, 
burada insan faktoru rol oynayır. Virus 
daşıyıcısı harada asqırıb, öskürürsə, 
onun ifraz etdiyi virus əşya üzərinə düşə 
və ya hava-damcı yolu ilə qarşısındakı 
insanı yoluxdura bilər. Bu səbəbdən 
heç kəs proqnoz verə bilməz ki, hansısa 
ölkə virusdan qorunmaq üçün tam 
təminatlıdır.

Qeyd etməliyik ki, sanitar-gigiyenik 
normalar pozulan yerlərdə də virusun 
yoluxma riski böyükdür. İndi, üzü yaya 
getdikcə, havalar isindikcə, insanlar 
daha çox açıq havada olacaqlar, qapalı 
məkanlardan çıxacaqlar. Bu faktora görə 
də, istiliyə davamiyyəti olmayan virus 
daha tez məhv olacaq. Tədqiqatçıların 
fikrinə görə, 37 dərəcə temperaturda 
virus 15--20 dəqiqədən artıq yaşamır.

Koronavirus infeksiyasında qızdır-
ma simptomundan daha çox danışılır. 

Bəzi xəstəliklərdə naməlum mənşəli 
qızdırma (NMQ) yanlış diaqnozlara 
səbəb olur, amma peşəkar həkimlər heç 
vaxt bunu səhv sala bilməzlər. NMQ -- 
müayinələrə baxmayaraq, ən azı 3 həftə 
davam edərək səbəbi tapılmayan 38.3 
dərəcədən yuxarı olan bir hərarətdir. 
Bədən hərarətinin artmasının səbəbi 
fizioloji də ola bilər. Əksər hallarda isə 
bu, infeksion xəstəlik, iltihablı proses və 
ya bədxassəli xəstəlikdən qaynaqlana 
bilər.

Naməlum mənşəli qızdırma bütün 
yaş qruplarında və hər iki cinsdə rast 
gəlinir. Lakin bu xəstəlik daha çox uşaq 
və gənclərdə qeydə alınır. Belə qızdır-
manın səbəbləri arasında epidemioloji 
amillər dünya üzrə fərqlidir. Xəstəliyin 
tarixçəsi araşdırıldıqda, şəxsin ya-
xın günlərdə hansısa ölkəyə səyahət 
edib-etməməsi də nəzərə alınmalıdır. 
Yoluxucu xəstəliklər naməlum mənşəli 
qızdırmalar üzrə ən çox rast gəlinən 
etioloji kateqoriyaya aid edilir. Endemik 
olmayan ölkələrdə nisbətən az rast 
gəlinməsinə baxmayaraq, vərəm və 
ya malyariya dünya üzrə bu təzahürün 
ümumi səbəbləri olaraq qalmaqdadır.

Artıq koronavirusa 100-dən çox 
ölkədə 100 mindən çox insan yoluxub. 
Amma bir qrup alimin proqnozuna 
görə, profilaktik tədbirlər görülməzsə, 
sürətlə yayılan bu virus 1 milyona 
yaxın insanı risk altına ala bilər. Onu 
da deyək ki, virusun peyvəndinin 
hazırlanması istiqamətində araşdırma-
lar da davam edir. Çin alimləri yeni 
koronavirusun klinik simptomlarında 

dəyişikliklər aşkar ediblər.
Hubeydə 89 xəstəni müşahidə 

ediblər və məlum olub ki, virusa sonra-
dan yoluxanlarda xəstəlik özünü çox da 
aşkar biruzə vermir. 

Ümumdünya Səhiyyə Təşkilatının 
Azərbaycandakı nümayəndəsi 
Hande Harmancının fikrincə, 
koronavirusa yoluxmuş insanla-
rın 81 faizi bu xəstəliyi yüngül 
formada keçirir. Yəni, çox az 
qızdırma, cüzi öskürək olur və 
bəzən həkimə belə getmədən 
xəstəlik ötüşür. İnsanların 
təqribən 4 faizi xəstəliyi ağır 
formada keçirir və xəstəxanaya 
yerləşdirilirlər. O bildirib ki, 
Avropadakı iki laboratoriyada 
ilkin nəticələr nəzərdən keçirilib 
və ÜST ən yaxşı diaqnostik 
testləri alıb bütün ölkələrə 
verib. Azərbaycana 1000 
test göndərilib və ikinci dəfə 
yenidən paylanılacaq. Qeyd 
edək ki, hökumətimiz testləri 
almaqda maraqlıdır və həmin 

laboratoriyalarla sıx əlaqə saxlayır.
ÜST-ün məlumatına görə, dünyada 

ilk dəfə bu qədər böyük karantin siste-
mi tətbiq olunub. Budəfəki təcrübədə 
bütün ölkələr karantin rejiminin müsbət 
nəticələr verdiyini gördü. Ümumilikdə, 

virusun yüksək temperatura dözüm-
lü olmadığını bilirik, ancaq havalar 
isindikcə yayılmanın necə nəticə 
göstərəcəyi məlum deyil. 

İş orasındadır ki, müayinə aparıl-
madan hər il mövsümdə yayılan virus-
ların yaratdığı simptomlara koronavirus 
əlamətləri demək düzgün deyil. Bu 
viruslardan qorunmanın tək yolu təması 
əngəlləməkdən ibarətdir. Yəni xəstə 
insanlarla təmasda olmamaq lazımdır. 
Valideynlər profilaktik tədbirlərə əməl 
etməli, uşaqlarla birlikdə insanların 
çox olduğu yerlərə, kütləvi tədbirlərə 
getməməlidirlər. Özləri əl və üzü, ağız 
və burunu yumadan uşaqlara toxun-
mamalıdırlar. Virus ağız, burun və 
göz vasitəsilə yoluxduğundan, əsasən 
əllərin təmizliyinə diqqət edilməlidir. 
Hər hansı səthə toxunan əlimizi həmin 
bədən üzvlərinə toxundurmaqla, virusa 
asanlıqla yoluxmaq olar. Virus əsasən, 
yaşlı insanlarda müşahidə olunur və 
daha çox şəkər, təzyiq, ürək və digər 

xəstəliklərdən əziyyət çəkən adamlara 
yoluxur.

Azərbaycanda vəziyyətə 
tam nəzarət olunur, sərhəd-keçid 
məntəqələrində sanitar kordon 
gücləndirilmiş iş rejimində qorunur 
Nazirlər Kabineti yanında xüsusi 
operativ qərargah yaradılıb, eyni 
zamanda, əlavə 10 milyon manat 
vəsait ayrılıb ki, lazımi tədbirlərin 
görülməsi daha sürətlə aparılsın. Ölkə 
xaricində olan vətəndaşlarımızın 
qayıtmaları üçün də hökumət ciddi 
işlər görür. Bu barədə Prezident İlham 
Əliyev Goranboya səfəri zamanı rayon 
mərkəzi xəstəxanasının açılışında 
rayon ictimaiyyəti qarşısında çıxışın-
da dedi: “İranda qalan Azərbaycan 
vətəndaşlarının təxliyə edilməsi üçün 
xüsusi tədbirlər həyata keçirilir. Onların 
həm quru sərhəddən, həm də hava 
nəqliyyatı vasitəsilə Azərbaycana 
gətirilməsi təmin ediləcək. Ancaq 
hər kəs anlamalıdır, onlar lazım olan 
müddət ərzində karantində qalmalıdır-
lar ki, Azərbaycanda xəstəlik yayılma-
sın”.

Ölkədə orta və ali məktəblərin, 
uşaq bağçalarının müvəqqəti olaraq 
bağlanması haqqında və bu müddətin 
uzadılması ilə bağlı göstərişlər 
verilib. Bunun da məqsədi uşaqları, 
yeniyetmələri xəstəlikdən qorumaq-
dır. Həmin yerlərdə indi gigiyena və 
epidemiologiya mərkəzləri tərəfindən 
dezinfeksiya işləri aparılır, yəni bütün 
lazımi tədbirlər görülür. Azərbaycanda 
bu xəstəliyin yayılması ehtimalı o qədər 
də yüksək deyil. Çünki gündə bir neçə 
dəfə bu məsələ ilə bağlı ölkə ərazisində 
monitorinqlər aparılır, bütün sərhəd-
keçid məntəqələrində xüsusi cihazlar 
quraşdırılıb. Xüsusilə, təhlükənin gələ 
biləcəyi İranla sərhəddə vəziyyətə ciddi 
nəzarət edilir. Yoluxmanın qarşısı-
nı əngəlləmək, xalqı bu təhlükədən 
qorumaq üçün bütün vasitələrdən ciddi 
şəkildə istifadə edilir. Hökumətin gör-
düyü tədbirlərdən başqa, belə yoluxucu 
xəstəliklərin epidemiya şəklində yayıl-
dığı vaxtlarda hər kəs özünü və yaxın 
ətrafını qorumalıdır. 

Zərifə BƏŞİRQIZI, 
“Xalq qəzeti”

Ümumdünya Səhiyyə Təşkilatının (ÜST) ekspertlərindən ibarət 
nümayəndə heyətinin Azərbaycana səfəri çərçivəsində Tibbi Ərazi 
Bölmələrini İdarəetmə Birliyinin (TƏBİB) nümayəndələri ilə 
keçirilən görüşdə dünyada koronavirus infeksiyasının yayılması ris-
kinin qarşısının alınması istiqamətində görülən tədbirlər, nümayəndə 
heyətinin Bakı şəhəri və regionlardakı karantin xəstəxanalarına 
səfərinin detalları müzakirə edilib. Həmçinin, tibbi personalın ha-
zırlığı, COVID-19 ilə ümumi mübarizə üsulları, vəziyyət haqqında 
məlumatlandırma, hospitalların hazırlığı, dərman, diaqnostika və 
tibbi vasitələrin mövcudluğunun qiymətləndirilməsi və risk kommu-
nikasiyası mövzularında fikir mübadiləsi aparılıb. Məlumat verilib 
ki, hazırda epidemiya 115 ölkədə qeydə alınıb. Dünyada koronavirus 
infeksiyasına indiyədək yoluxanların sayı 114 min 458-ə çatıb. Bun-
ların 64 min 100 nəfəri sağalıb, 4 min 27 nəfəri isə ölüb.

Koronavirusdan qorunmaq üçün 
gigiyena qaydalarına əməl edilməlidir


